
Perezma Kagame yagaragaje uko
Abanyarwanda hakwiriye kwitwara
ku bashaka kubasubiza inyuma

Abakozi 13
ho mu rwego
rwubucamanza
hahanwe kubera
ruswa umwaka IISIIile

"“'

RDC n"amahanga
akomeje
kuyikingira
ikihaha mu
hitambamiye

erezida Paul
Kagame
yasabye

Abanyarwanda
kwirinda urwitwazo
rw’amateka arimo
ay ubucakara
n’ubukoloni,
bagakomeza
urugendo rwo
kwiteza imbere
badakangwa
n’abanyamahanga
bagerageza
kubagumisha mu
bukene.

Mu ijambo risoza
inama y’igihugu
y’Umushyikirano
kuri uyu wa 6
Gashyantare 2026,
Perezida Kagame
yagaragaje ko
Abanyarwanda
n’abandi
Banyafurika bahuje
indwara yo kudakora
ibyo bagomba
gukora kandi
bafite uburyo bwo
kubikora.

Umukuru
w’Igihugu
yasobanuye ko
Abanyafurika
batinya ababateye
ibibazo kuva
kera, n’ubu
bakibakurikirana,
bagerageza
gusubiza inyuma
abubura umutwe,

Perezma Kagame yagaragaje uko
Abanyarwanda hakwiriye kwitwara
ku bashaka kubasubiza inyuma

MUSHYIKIRANO

Yasobanuye ko Abanyafurika bazi ibibazo bafite, bazi n'aho bakura ibisubizo ariko ko ntacyo bakora

bakabashyira ahantu
hatabakijije cyangwa
se ngo habice.
Yagize ati “Bahora
bakugenzura,
bagushyira mu
byo bita umwanya
ukwiye kubamo,
ahantu hatishe,
hadakikije,
rimwe na rimwe
bakugirira imbabazi,
bakakugirira
impuhwe,
bakakuzamuraho
gato, ntupfe, ntukire,
ugahora uri mu
bitaro, ukavamo,
ugasindagira,
bakakureka

ugasindagiraho,
wajya kwegura
umutwe,
bakagusubiza mu
bitaro.”

Perezida Kagame
yagaragaje ko
Abanyafurika
badakwiye kwakira
ko bakwiye kubaho
muri ubu buzima,
ahubwo ko bagomba
gushyiraho uburyo
bw’imikorere kugira
ngo bagere ku cyo
bashaka, kabone
n’iyo ibikorwa byo
kubasubiza inyuma
byaba bikomeje.

Ati “Ariko uzi

ko bitazahinduka
cyangwa
bidahinduka,
ubyemerera iki?
Washyizeho uburyo
bwawe ukoreraho,
ukagera ku cyo
ushaka. Ikitubuza
ni iki? Amateka
yabaye, tujya mu
gihe cy’ubucuruzi
bw’abacakara,
tukavamo
tukajya mu bihe
by ubukoloni,
ntitwakomeza
kugaragaza ibyo
nk’ibibazo byacu.”
Umukuru
w’Igihugu

yasobanuye ko kuba
Abanyarwanda
biha intego yo
gukemura ibibazo,
ariko bigakomeza
bikagaruka no mu
bihe bikurikiyeho,
bigaragaza ingaruka
z’ibikorwa
by’abatifuza ko
batera imbere, ati
“Baraturindagije
nyine, natwe turemera
turarindagira. Turi
indindagizi kandi
twifitemo ubushobozi
da!”

Yavuze ko mu
gihe umuntu afite
ubushobozi, akaba azi

Perezida Kagame vagaragale
uko Abanyarwanda hakwiriye
Kwitwara ku bashaka
kubasubiza inyuma

Jou mal

kinyamakuru Giharanira Iterambere ry Umugore

-
EU vibukije Leta ya RDC ko
igomha gusenya FDLR

ntumwa yihariye y’Umuryango w’Ubumwe

bw’u Burayi (EU) mu karere k’Ibiyaga Bigari,
Johan Borgstam, yibukije ubutegetsi bwa
Repubulika Tharanira Demokarasi ya Congo ko
bugomba gusenya umutwe w’iterabwoba wa
FDLR urwanya Leta y’u Rwanda.

Johan yatanze ubu butumwa ubwo we n’itsinda
rya EU yari ayoboye, bari bamaze kuganira
na Perezida wa Angola akaba n’Umuyobozi
Mukuru w’umuryango wa Afurika Yunze
Ubumwe, Jodo Louren¢o, ku mutekano wo mu
karere ndetse n’ubufatanye.

Yasabye ko amasezerano y’amahoro u Rwanda
na RDC byasinyiye i Washington muri Kamena
n’Ukuboza 2025 ndetse n’amasezerano y’ibanze
yasinyiwe i Doha muri Qatar yubahirizwa na
buri ruhande.

Intumwa ya EU yibukije Leta ya RDC ko
igomba gusenya umutwe wa FDLR nk’uko
ibisabwa n’amasezerano ya Washington, kandi
igashyigikira ibiganiro bidaheza byahuza
Abanye-Congo kugira ngo bashakire hamwe
amahoro arambye.

Yagize ati “EU ikomeje gushyigikira ibihugu
byo mu karere k’Ibiyaga Bigari ku muhate
bishyira mu gushaka amahoro n’iterambere.
Ubufatanye mu bukungu bwagira uruhare
rukomeye mu kugera kuri iyo ntambwe.”

Ubwo amasezerano y’amahoro ya Washington
yasinywaga, Leta ya RDC yemeye gusenya
FDLR, hanyuma u Rwanda rukabona gukuraho
ingamba z’ubwirinzi rwashyize ku mupaka,
ariko kugeza ubu ntitarangira kubyubahiriza.

Nubwo Leta ya RDC yakoze igisa
n’ubukangurambaga busaba abarwanyi ba
FDLR kurambika intwaro, raporo y’impuguke
z’Umuryango w’Abibumbye yasohotse tariki
ya 30 Ukuboza 2025 ihamya ko ingabo z’iki
gihugu zakomeje guha uyu mutwe ubufasha
burimo intwaro n’amasasu.

Byahishuwe ko Leta ya RDC yijeje FDLR ko
nubwo yemereye i Washington ko izayisenya,
idateze kubyubahiriza ishingiye ku kuba uyu
mutwe usanzwe uyiha ubufasha bw’ingenzi
mu rugamba rwo kurwanya ihuriro AFC/

M23 rigenzura ibice byinshi mu ntara ya Kivu
y’Amajyaruguru na Kivu y’Amajyepfo.
- Ubwanditsi

inkomoko z’ibibazo
afite, azi n’aho yakura
ibisubizo, atakabaye
atinya abashaka
kumurindagiza, kuko
bitumvikana ko
umuntu yagusanga
iwawe, akakubuza
kugera ku cyo
ushaka kandi ufite
uburenganzira bwo
kukigeraho.

Ati “Twifitemo
ubushobozi, ibintu
byose turabyumva,
ibibazo inkomoko
zabyo turazizi
ndetse n’ibisubizo
ariko hagati aho
tukarindagira,
tukirindagiza, ejo
bakubaza, ikibazo
kikaba amateka,
abantu baza
bakakugirira nabi.
Wemerera iki se?
Umuntu aragusanga

mu rugo rwawe, mu

burenganzira bwawe,

akakurindagiza
ukemera,
uwakurindagije
wibwira ko ari we
kibazo? Ikibazo
ni wowe wemera
kurindagira.”
Perezida Kagame
yavuze ko
Abanyarwanda
badasabwa
gukemura ibibazo
by’Isi yose kuko nta
bushobozi babifitiye,
ariko ko bafite ubwo
gukemura ibyabo,
bityo ko bakwiye
kubikemura,
bagafata ingamba zo
kuzibukira amacumu
baterwa n’abashaka
kubasubiza inyuma.
Yagize ati “Hari
ibibazo byinshi
ku Isi, ibyo

ntabwo tubifitiye
ubushobozi bwo
kubikemura ariko
dufite ubushobozi
bwo gukemura
ibyacu. Turabufite
rwose. Impamvu
tutabikemura,
noneho tugasigara
twizibikura ayo
macumu badutera
bagira ngo
baducubye cyangwa
natwe tukayabatera
mbese! Kuko ni cyo
gisigaye.”

Inama y’igihugu
y’Umushyikirano
yabaye ku nshuro
ya 20. Guverinoma
y’u Rwanda
yagaragaje ko mu
myanzuro yafatiwe
mu yaherukaga
mu 2019, 80% ni
yo yashyizwe mu
bikorwa.

bushunjacyaha bw’u
Rwanda bwavuze ko
bugitegereje Ishimwe

Dieudonné uzwi ku mazina ya
Prince Kid ufungiye muri Leta
Zunze Ubumwe za Amerika,
kugira ngo arangize igifungo
yakatiwe cy’imyaka itanu.

Ni ikibazo cyabajijwe
n’umunyamakuru
Ntabareshya Jean De Dieu
wavuze ko baherutse inkuru
zaciye mu bitangazamakuru
mpuzamahanga bivuga ko
Ishimwe yafunzwe n’igihugu
cya America.

Umushinjacyaha Mukuru,
Habyarimana Angélique
avuga ko itabwa muri yombi
rya Ishimwe Dieudonné
ryaturutse ku bindi byaha yari
yarakoze muri icyo gihugu.

Ariko kuko yahunze
yaramaze guhamwa n’icyaha
cyo gukoresha imibonano
mpuzabitsina undi ku gahato
u Rwanda rwahise rutangira
gukorana n’ubutabera bwa
America.

Ati “ Ikiza nuko hatanzwe
ubutabera ku mugaragaro
kuko yarafashwe RIB
ikora dosiye ishyikirizwa
ubushinjacyaha bukuru nabwo
bukora iperereza dusanze
dosiye ye ifite ibimenyetso
bihagije tuyiregera urukiko ku
rwego rwa mbere rwaje gufata
icyemezo tutishimiye butuma
ubushinjacyaha bukuru
bujurira”.

Habyarimana avuga ko

Inteko y’ubucamanza yaciye
urwo rubanza yongeye
gusuzuma ibimenyetso
byatanzwe isanga agomba
guhamywa icyaha cyo
gukoresha undi imibonano ku
gahato.

Igihe inkiko zarimo zijuririra
icyemezo cyo kumurekura
Ishimwe Dieudonné yaje
kujya hanze y’igihugu
urubanza rucibwa adahari ari
narwo rwa nyuma.

Ati “ Iyo umuntu yaciriwe
urubanza adahari urukiko
ruramukurikirana kugira
ngo arangize igihano aba
yarahawe ni muri urwo rwego
ubushinjacyaha bukuru
bwakoranye n’igihugu
cya America nyuma yo
kumenya ko hari ibindi
byaha akurikiranyweho
n’icyo gihugu tubamenyesha
ko natwe hari ibyaha
akurikiranyweho ndetse
dutangana n’umwirondor we
wuzuye tunatanga n’ubusabe
kugira ngo uyu muntu abe

yagarurwa mu gihugu”.

Umushinjacyaha Mukuru,
Habyarimana Angélique
yasobanuye ko iyo umuntu
arimo akurikiranwa hari
igihe bishobora gutinda ko
yahita yoherezwa mu gihugu
cye kuko hari ibyo aba
agikurikiranwaho n’ubutabera
bw’igihugu yakoreyemo
amakosa.

Ati “ U Rwanda rwasabye
ko Ishimwe Dieudonné
yoherezwa mu Rwanda mu
kwezi ku Ukwakira 2026
bakaba bategereje igihe
umwanzuro wo kumwohereza
uzafatirwa”.

Amakuru yashyizwe
hanze n’Urwego rushinzwe
iyubahirizwa ry’amategeko
areba abinjira n’abasohoka
n’imipaka muri Amerika
(ICE) avuga ko Prince Kid
yatawe muri yombi tariki 3
Werurwe 2025 mu Mujyi wa
Fort Worth muri Texas.

Uru rwego rwavuze ko
Prince Kid yari amaze iminsi

atuye muri Fort Worth
mu buryo bunyuranyije
n’amategeko.

Amerika yavuze ko uyu
mugabo yatawe muri
yombi mu rwego rwo
kubahiriza icyemezo
cy’impapuro zo kumuta
muri yombi zashyizweho
n’Ubushinjacyaha bw’u
Rwanda ku wa 29 Ukwakira
2024.

Kugeza ubu Prince Kid
afungiye muri America
kugeza igihe ikindi cyemezo
icyo aricyo cyose mu bijyanye
no kumwohereza mu Rwanda
kizafatwa.

Mu Ukwakira 2023 nibwo
Urukiko Rukuru rwakatiye
Prince Kid, igifungo
cy’imyaka itanu rumuhamije
ibyaha byo gukoresha undi
imibonano mpuzabitsina ku
gahato no gusaba cyangwa
gukora ishimishamubiri
rishingiye ku gitsina.

Mu isomwa ry’uru rubanza
yaba Ishimwe Dieudonné
n’abamwunganira mu
mategeko nta wari mu rukiko
mu gihe Ubushinjacyaha bwo
bwari buhagarariwe.

Umucamanza yavuze ko
yagombaga guhanishwa
igifungo cy’imyaka 16,
icyakora bitewe n’uko ari
ubwa mbere akurikiranywe
n’inkiko igihano
cyagabanyijwe kigirwa
imyaka itanu n’ithazabu ya
miliyoni 2 Frw.

bahaniwe ruswa mu Kiba mu cyumweru cya
mwaka wa 2024-2025. kabiri cy’ukwezi kwa

Mu myaka 20 ishize Gashyantare buri mwaka.
(kuva mu mwaka wa _
2005 kugera mu mwaka

ushize wa 2005) abakozi

57 barirukanywe kubera

ruswa.

Muri bo harimo
abacamanza, abanditsi,
n’abandi mu byiciro
bagera ku baturage.

Iyi ni imibare tSerivisi
yatangajwe na Perezida
w’Urukiko rw’Ikirenga,
Hon. Mukantaganzwa icyuho
Domitilla, ubwo
yatangizaga Icyumweru
cyahariwe kurwanya
ruswa mu nkiko kuri
uyu wa Mbere tariki 9
Gashyantare 2026.

Hon Mukantaganzwa,
yagize ati “lyi ni imibare
igaragaza ko ruswa
itthanganirwa, ariko si
na ruswa gusa, ahubwo
imyitwarire yose itari
myiza ntiyihanganirwa.”

Yibukije abagana
inkiko ko ubutabera ari
uburenganzira bwabo ko
butagurwa.

Icyumweru cyahariwe
kurwanya ruswa mu
nkiko kirizihizwa
ku nshuro ya 16 ku

Abakozi 13 ho mu rwego

bakozi 13 bo nsanganyamatsiko igira
mu rwego iti “Serivisi mbi ni icyuho
rw’ubucamanza cya ruswa.”

mbi ni

Minisitiri
w’Ububanyi

n’ Amahanga,
Olivier
Nduhungirehe
yagaragaje ko

hari ibisabwa

byose kugira ngo
amahoro ahinde

mu Burasirazuba
bwa Repubulika
Iharanira
Demokarasi ya
Congo, icyakora
intambamyi ikomeje
kuba ab’i Kinshasa
n’umuryango
mpuzamahanga
ukomeje
kubakingira ikibaba.
Yabigarutseho ku
wa 6 Gashyantare
2026 ku munsi wa
kabiri w’Inama
y’Igihugu
y’Umushyikirano
yabaga ku nshuro
ya 20.

Yasubizaga ikibazo
cyabajijwe na
Ambasaderi wa
Zimbabwe mu
Rwanda, Prof.
Charity Manyeruke,
wibanze ku bibazo
by’u Rwanda na
RDC abaza ahazava
igisubizo.

Minisitiri
Nduhungirehe

Journal IMENA Vol. 50 Gashyantare, 2026

yagaragaje ko
ikibazo ari RDC
itubahiriza na
rimwe ibyo iba
yariyemeje ahubwo
igakomeza kwica
abaturage bayo
ntacyo yitayeho.
Yibukije ko kuva
mu 2000 hamaze
gushyirwa umukono
ku masezerano
atari munsi ya 10
yiyongera ku ya
Washington n’aya
Doha avugwa uyu
munsi ariko ikibazo
kikaba kigihari.
Ibyo byiyongera ku
myanzuro y’Inama
y’Umuryango
w’Abibumye
Ishinzwe
Ubutekano irenga
20 yemerejwe i
New York muri Leta
Zunze Ubumwe

za Amerika ahari
icyicaro cya Loni.
Minisitiri
Nduhungirehe ati
“Ayo masezerano
n’iyo myanzuro
bivuga ku gusenya
imitwe yitwaje
intwaro irimo na
FDLR ndetse no
gukemura ibibazo
ushingiye ku
mpamvu muzi

§ E ™
37

s

#Umushyikirano

Amahanga, Olivier Nduhungirehe

zibitera. Ariko iyo
myanzuro n’aya
masezerano ntabwo
yubahirijwe.”
Minisitiri
Nduhungirehe
yavuze ko icyabuze
atari amategeko,
cyangwa ingabo

zo gufasha mu
kubyubahiriza na
cyane ko ingabo
ziri mu butumwa
bw’amahoro
bw’Umuryango

w’ Abibumbye muri
RDC (MONUSCO)
ziri muri iki gihugu

Inyenshyamba za AFC/ M23.

POLITIKI

mu myaka irenga
26.

Iyi MONUSCO
avuga imaze
imyaka 26 iherutse
kongererwa

igihe n’ Akanama
k’Umuryango

w’ Abibumbye
gashinzwe
umutekano.
Biteganyijwe ko
ubutumwa bwayo
buzarangira tariki
ya 20 Ukuboza
2026. Izakomeza
igire abasirikare
11.500, abapolisi
443 indorerezi

ZO mu rwego rwa
gisirikare n’abandi
bakozi bo mu rwego
rwa gisivili; bose
hamwe bagera kuri
600.

POLITIKI

Nubwo ibyo byose bihari
ariko amahoro yarabuze
muri iki gihugu kiri mu
binini ku Isi.

Minisitiri Nduhungirehe
yavuze ko icyabuze ari
ubushake bwa politiki
n’icyizere mu gukemura
ibibazo ndetse biri mu
byiciro bibiri.

Ati “Hari ubushake

bwa politiki bw’i
Kinshasa kuko buri gihe
basinye amasezerano yo
guhagarika imirwano
ntibayubahiriza. Nahoze
mvuga iby’indege
z’intambara na drones
zibasira abasivile,

ibice bituwemo
Abanyamulenge bo muri
Kivu y’Amajyepfo.”

Ibi bihamywa n’uko
nko kuva tariki ya 30
Mutarama kugeza tariki
ya 1 Gashyantare 2026,
drones zirenga 18 za
FARDC zoherejwe mu
kirere cya Minembwe.
Ibitero byazo byateje
impfu z’abasivili
benshi, gusenyuka
kw’ibikorwaremezo bya
gisivili birimo inzu zo
guturamo, amavuriro
n’insengero.

Minisitiri Nduhungirehe
yanavuze ko hari ubundi
bushake buke bwa
politiki mu gukemura

Journal IMENA Vol. 50 Gashyantare, 2026

RDC n'amahanga akomeje
kuyikingira ikibaha mu
bitambamiye amanoro mu Karere

s
b

Inyeshyamba za FDLR mu mashyamba ya Congo..

ibibazo ku muryango
mpuzamahanga.

Ati “Ikiba cyose
tumenyesha umuryango
mpuzamahanga,
tumenyesha Inama ya
Loni ishinzwe umutekano
ku Isi twamenyesheje
n’amahanga ”

yavuze ko muri RDC hari
ikibazo cy’uko Leta ya
RDC ikoresha ibibuga
by’indege bya gisivili mu
kugaba ibitero ku basivili.
Ibi bijyanye n’uko
Thuriro AFC/M23
rirwanya ubutegetsi bwa
Repubulika Iharanira
Demokarasi ya Congo
riherutse gutangaza

ko mu ijoro ryo ku wa

31 Mutarama kugeza

ku ya 1 Gashyantare
2026 ryagabye igitero
cya drones ku kibuga
cy’indege cya Bangoka,

i Kisangani mu Ntara ya
Tshopo.

Ryasobanuye ko iki gice
gitegurirwamo ibitero bya
drones bigabwa mu Ntara
ya Kivu y’Amajyaruguru
na Kivu y’Amajyepfo,
nyuma y’aho igisirikare
cya RDC gitangaje ko
cyahanuye drones nyinshi
zagabwe kuri iki kibuga
cy’indege.

Amakuru yemeza ko ku
kibuga cy’indege cya
Bangoka kiri mu ntera
y’ibilometero 17 uvuye
mu Mujyi wa Kisangani,
hari igice cyahariwe
igisirikare kibamo drones
zirimo CH-4 zaguzwe mu
Bushinwa na TAI Anka
zaguzwe muri Turikiya.
AFC/M23 yagaragaje

ko iki gitero cyari
kigamije gusenya

iki gice cy’ingenzi

ku ngabo za RDC

n’abafatanyabikorwa
bazo, ishimangira ko ubu
ifite ubushobozi bwo
gusenyera ikibi aho cyaba
gituruka hose, kandi ko
Leta ya RDC atari yo
yemerewe gukoresha
drones n’abacanshuro
gusa.

Ni ibikorwa
byamaganywe
n’imiryango
mpuzamahanga, benshi
bakagaragaza ko ari
ukubogama na cyane ko
batanenga imikorere ya
RDC yo kutubahiriza
amasezerano.

Minisitiri Nduhungirehe
ati “None tubona
imiryango mpuzamahanga
inenga uwasubije
abamugabyeho ibitero
aho kunenga utubahiriza
amasezerano ndetse

no kwibasira abasivili
hashingiwe ku moko.”
“Dufite byose byadufasha
kugera ku mahoro

mu Burasirazuba bwa
RDC ariko ikibura ni
ubushake bwa politiki
bw’ab’i Kinshasa
n’ubw’umuryango
mpuzamahanga bwo
gushyira igitutu kuri Leta
ya RDC mu gushyira mu
bikorwa ibyo yasinye
yanemeye.”

Minisiteri
y’Ubuzima
mu Rwanda
(MINISANTE)
yijeje Abanyarwanda
serivisi zinoze kandi
zegereye abaturage
mu bihe bya vuba,
kuko ikibazo cyari
kiriho kirimo
kuvugutirwa umuti.
MINISANTE
igaragaza ko
kimwe mu bibazo
by’ingutu bari bafite
byabangamiraga
itangwa rya serivisi
z’ubuvuzi n’ubuzima
by umwihariko
ku hantu hegereye
cyane abaturage,
ahanini cyaterwaga
n’umubare muke
w’abakora mu nzego
z’ubuvuzi, kubera
ko mbere ya 2024,
abakoraga mu buvuzi
bari bake cyane
ugereranyije no mu
myaka ibiri ishize.
Umunyamabanga
wa Leta muri
Minisiteri
y’Ubuzima, Dr.
Yvan Butera, avuga
ko mbere ya 2024,
abinjiraga mu rwego
rw’ubuvuzi ku

Journal IMENA Vol. 50 Gashyantare, 2026

MINISANTE yijeje gutanga
serivisi zinoze kandi zegereye

mwaka bari munsi
y’ibihumbi bibiri.

Ati “Ku mwaka
mbere ya 2024,
abinjiraga mu
nzego zo kwiga
iby’ubuvuzi bari
1600, umwaka
ushize, twageze ku
6400, bakaba bamaze
kwikuba inshuro hafi
enye, ari yo gahunda
twavuze yo gukuba
kane abinjira mu
rwego rw’ubuvuzi
mu myaka ine, ariko
hakaba hari ahantu

hari hari imibare
mike cyane, nko mu
baforomo ku mwaka
twigishaga abageze
kuri 200, ariko ubu
tukaba tugeze ku
bihumbi birenga
bibiri.”

Arongera ati “Mu
babyaza kugira ngo
ababyeyi babashe
kubyarira aho
batuye, twajyaga
twigisha 72 ku
mwaka, ariko ubu
twigisha abarenga
igihumbi ku mwaka.
Tukaba twiteze ko

mu gihe gito, serivisi
zizaba zegereye
abaturage.”
MINISANTE
igaragaza ko
habayeho
kuzamura urwego
r'w’amavuriro
n’ibitaro, aho bari
bafite ahatangirwa
serivisi zo kubaga
no kwita ku bana
ku buryo bwihariye
n’indwara z’umubiri
zikomeye, ibitaro
bitanu gusa mu
gihugu, bivura
bikanigisha, ariko

guhera mu mwaka
ushize (2025),
hongeweho ibindi
icumi, ubu byose
hamwe bikaba ari
ibitaro 15, bifasha
mu kugabanya
ubucucike mu
mavuriro.

Mu rwego
rwo korohereza
Abanyarwanda
bajya kwivuriza
hanze, cyane cyane
abajyaga gusimbuza
impyiko, bikaba
bisigaye bikorerwa
mu Rwanda, kuko

Ikinyamakuru Imena giharanira iterambere ry umugore Florence Tel: +250780556892 Email: flo06(@yahoo.com
jounalimenaal @gmail.com Website: imenanews.com



guhera umwaka
ushize, abagera kuri
82, baherewe ubwo
buvuzi imbere mu
Gihugu, bifasha u
Rwanda kuzigama
agera ku bihumbi
800 by’amadolari ya
Amerika.

Mu zindi ndwara
zatumaga hari abajya
gushakira serivisi mu
mahaOnga, harimo
n’iz’umutima, zikaba
zisigaye zitangirwa
mu Rwanda,
ahamaze kubagwa
abarenga 500.

Abayobozi muri
MINISANTE bavuga
ko iyo Minisiteri
ishyize imbaraga
mu bijyanye
no guhangana
n’indwara za
Kanseri, kuko zirimo
kwibasira umubare
w’Abanyarwanda
batari bake,
kandi inyinshi
zikaba zivurwa
hakoreshejwe
ikoranabuhanga, aho
imwe mu mashini
ikomeye yifashishwa
mu kuzivura yitwa
PET Scan yamaze
kugezwa mu gihugu,
hakaba harimo

MINISANTE yijeje gutanga
serivisi zinoze kandi zegereye
abaturage

kubakwa uruganda
rutunganya imiti
tyikoreshwamo,
ku buryo mu gihe
cy’amezi atatu
1yo serivisi izaba
yatangiye gutangwa.
Mu 2023 nibwo
MINISANTE
yatangije gahunda
yo kongera umubare
w’abakora mu rwego
rw’ubuvuzi izwi
nka kane gukuba
kane (4x4), bakaba
bateganya ko mu
myaka mike iri
imbere serivisi zose
zizaba zitangirwa
hafi y’umuturage
kandi ku giciro gito.
Umwaka wa 2025
wasize iyl ntego
igezweho ku kigero

cya 43% mu gihe
cy’imyaka ibiri gusa
yari imaze ishyirwa
mu bikorwa, aho
mu bimaze gukorwa
harimo kongera
umubare w’abiga
iby’ubuvuzi umaze

p |

kwikuba inshuro 3,7.
U Rwanda
rwatangije gahunda
yo gukuba kane
abakora muri
urwo rwego, mu
rwego rwo kongera
umubare wabo

kuko wasangaga
umuganga umwe
abarirwa abantu
1.000, mu gihe intego
ari abaganga bane ku
baturage 1.000.
Gahunda yo
kongera abakora mu
rwego rw’ubuvuzi,
iteganya kongeramo
abantu 32.973
bitarenze 2028.
Biteganyijwe
ko iyo gahunda
izakoresha arenga
miliyoni 395,2
z’ Amadolari (agera
kuri miliyari 508,1
Frw) mu kugera kuri
gahunda yo kongera
abakora mu rwego
rw’ubuvuzi.

Indege
y’igisirikare cya
Koreya y’Epfo yo
mu bwoko bwa AH-

1S Cobra ikoreshwa

mu kugaba
ibitero, yakoze
impanuka mu gihe
cy’imyitozo mu
gace ka Gapyeong
mu Ntara ya
Gyeonggi mu
Majyaruguru y’iki
gihugu, ihitana
abapilote bayo

Koreya y'Epio: Impanuka yindege
Vigisirikare yari irl mu myitozo

babiri.

Itangazo

ryashyizwe hanze

Ikimara
gukora
impanuka
abapilote
bayo bahawe
ubutabazi
bw’ibanze

n’iki gisirikare ku
wa 9 Gashyantare
2026, rivuga ko saa
04:00 z’igitondo
ku masaha yo muri
Koreya y’Epfo
ari bwo iyi ndege
yakoze impanuka,
ariko ntirigaragaza
icyayiteye.
Ikimara gukora
impanuka
abapilote bayo
bahawe ubutabazi
bw’ibanze

berekezwa ku
bitaro, nyuma biza
kumenyekana ko
bahasize ubuzima.

Igisirikare
cyahise gihagarika
by’agateganyo
gukoresha indege
zose zo mu bwoko
bwa AH-1S nyuma
y’iyl mpanuka,
kinashyiraho itsinda
ryihariye rishinzwe
gukora iperereza
ku cyateye iyi

n

mpanuka.

Umwe mu myitozo
yari irimo gukorwa,
ni ukugerageza
uburyo indege
ishobora kugwa
ku butaka mu bihe
bigoye ntihabeho
kuzimya moteri
yayo ku buryo isaha
n’isaha yakongera
kuguruka, nk’uko
bigaragara mu
itangazo ry’iki
gisirikare.

Umunsi
w'Intwari
Z'lgihugu

Ubutwari n'ubumwe
bw'Abanyarwanda,
inkingi z'iterambere

muhanzi

w’indirimbo
zihimbaza Imana witwa
Matthew Ogundele, ari
kumwe n’abandi bantu
batatu bo itsinda rye,
basanzwe muri studio
y’umuziki mu gace ka
Abraham Adesanya 1
Ajah, muri Leta ya Lagos.

Abo bandi bapfanye
n’uwo muhanzi,
bamenyekanye ko ari
Itunu Ogundele, Joseph
Sanya, n’undi witwa
Matthew Awosanya,
uzwi cyane ku izina rya
JoesTv.

Amakuru y’ibanze
agaragaza ko abo bapfuye
bari batumiwe mu
kuririmba no gukorera
Imana ku wa Kabiri
w’icyumweru gishize, mu
gitaramo cy’iminsi itatu
cyateguwe n’undi muhanzi
w’indirimbo zo guhimbaza
Imana witwa Olanireti
Akinbola, mu rwego rwo
kwizihiza isabukuru ye.

Polisi yatangaje ku
wa Gatandatu tariki 7
Gashyantare 2026, ko abo
uwo muhanzi na bahanzi
be bageze aho igikorwa
cyabereye nimugoroba
maze bakora kugeza
masaha ya nijoro cyane.

Nigeria: Umuhanzi Mattllew
Ogundele na hagenzi he
hatatu hapfirive muri Studio

Kubera ko bwari bwije
cyane, bivugwa ko
bahisemo kurara muri
iyo ‘studio ‘ itunganya
umugziki bari barimo, aho
basanzwe mu gitondo
cy’umunsi wakurikiyeho,
bapfuye bose.

Polisi yagize iti,
“Uwateguye igikorwa
cyo gushima mu rwego
rw’isabukuru ye, yateguye
ko kimara iminsi itatu
uhereye ku wa mbere
w’icyumweru gishize.
Matthew Ogundele
n’itsinda rye bari
bateganyijwe kuririmba
ku wa Kabiri. Igikorwa
cyarangiye nijoro
cyane, ni yo mpamvu
bahisemo kurara muri

‘studio’. Mu gitondo
cyakurikiyeho ni bwo
inkuru yakwirakwiriye ko
basanzwemo bapfuye.”

Uruga rwa gikirisitu
rwa ‘Omojesu’ rwemeje
iby’urwo rupfu mu
butumwa bwashyizwe kuri
Facebook, buvuga ko abo
bantu bahisemo kurara aho
kubera intera ndende iri
hagati ya ‘studio’ n’ingo
zabo.

Ubutumwa bugira buti:
“Mu gushaka ubuzima
bwiza, Matthew Ogundele
n’abandi bagenzi be batatu
bivugwa ko batumiwe
kuririmba mu gikorwa
cy’ishimwe ry’isabukuru
ryabereye kuri murandasi,
muri ‘studio’ iri hafi ya

Ajah. Kubera intera
ndende, bahisemo kurara
aho. Ikibabaje ni uko
bivugwa ko bapfuye mu
gihe bari baryamye .”

Icyo kibazo cyahise
kigezwa kuri sitatiyo ya
polisi ya Ajiwe, Ajah, mu
gihe inshuti n’abakoranaga
n’abo bapfuye bagiye ku
mbuga nkoranyambaga
bagatangira gusaba
ubutabera.

Amafoto akwirakwira
kuri murandasi
yagaragaje amaraso
asohoka mu mazuru,
mu kanwa no mu matwi
by’abapfuye, bamwe mu
nshuti n’abavandimwe
bagira impungenge
ndetse n’ibitekerezo
bitandukanye ku mpamvu
zaba zarateye urupfu
rwabo.

Asobanura ibyabaye,
Umuvugizi wa Polisi
ya Leta ya Lagos, SP
Abimbola Adebisi,
yavuze ko icyo kibazo
cyamenyeshejwe polisi
ku wa Gatatu tariki 4
Gashyantare bikozwe
n’umuyobozi w’iyo
‘studio’, Akintayo
Akinbola, akaba
n’umugabo w’uwizihizaga
isabukuru.

